
SAK: Utlysing av FoU-midlar for 2005 – kriterier 
 
 
Tidl. sak(er): Sak 021/2004 Endring i organisering av FoU-administreringa 

Sak 005/2005 Tildeling av sentrale FoU-midlar i 2004 
Kopi til: 
Vedlegg: 
 
Høgskolestyret avgjer under budsjetthandsaminga kor mykje som skal setjast av til sentrale 
FoU-midlar. I 2004 vedtok høgskolestyret i januarmøtet å bruke 7 mill. kroner til dette 
formålet, men summen vart høgda til 10 mill. ved revidering av budsjettet i februarmøtet.  
 
Ved revidering av  retningslinjene for dei sentrale FoU-midlane i mars 2004 vedtok 
høgskolestyret at ”Styret har ein årleg prinsippdiskusjon om bruken av dei sentrale FoU-
midlane.  Midlane tildelast av rektor etter råd frå dekanmøtet.”  
 
Etter fjorårets tildeling er 7 710 000 kroner no bundne opp i fleirårige prosjekt for 2005 og 
3 970 000 kroner er bundne i 2006.  Med ei vidareføring av sentral FoU-løyving på fjorårets 
nivå er det såleis lite rom for nye satsingar i 2005. 
 
Det vart i 2004 delt ut FoU-midlar innan følgjande 4 kategoriar: Store prosjekt, 
doktorgradsstipend, professorkvalifiseringstilskot og frie prosjekt.  
 
Gründerstipend, utgifter til forskingsdag-arrangement og fellesseminar var i 2004 dessutan 
budsjettert med til saman 600 000 kroner. Det har vore ytra ynskje om å oppretthalde desse 
løyvingane, og spørsmålet om HiST skal auke sitt engasjement innanfor Forskingsdagane, 
heng også saman med budsjettsituasjonen.  
 
Spørsmål kring tildelingskriterier for 2005 har vore drøfta i FoU-forumet og i dekanmøtet: 
 
Moment som har vore trekte fram i diskusjonen er: 

• Sentrale FoU-midlar bør brukast for å fremje høgskolens strategiar og 
kvalitetsreformens føresetnader, t.d. ved kompetansebyggjing opp mot mastergrader 

• Det bør vera rom for nyskapande søknader og kreative idear uansett hovudprofilering 
av midlane, og ein bør såleis ikkje ha skarpt avvisande kriterier i utlysingsbrevet 

• Som høgskole har vi eit hovudansvar for forsking på/innanfor våre profesjonar 
• Nasjonale satsingar speglar kvar det kan vera mogeleg å få tak i midlar i framtida, og 

HiST-fagpersonar må stimulerast til å skaffe ekstern finansiering til FoU-prosjekta 
sine  

• Tildeling av sentrale FoU-midlar bør stimulere til at flest mulig HiST-tilsette startar 
med forsking/utvikling, byggjer nettverk og blir betre i stand til å hente ekstern 
finansiering 

• Å vektleggje løfting av miljø framfor privat merittering medfører mellom anna ei 
målmedveten satsing på å kvalifisere personar som har gode eigenskapar til å byggje 
opp fagmiljø og oppmuntre kollegaer til deltaking i forskingsmiljøet sitt 

• Ulike fagmiljø ved HiST er på ulike nivå i oppbyggjinga av forskingsaktivitet, og har 
difor ulike stimuleringsbehov 

• Intern FoU-tid og faglege reiser bør framleis liggje på avdelingane 
 
10 mill. kroner til sentrale FoU-prosjekt er tilrådd også på årets budsjett. Det har ikkje kome 
fram forslag om å endre tildelingskategoriar.   
 
Professorkvalifiseringsstønad 
Det er ei prioritert oppgåve for HiST å få fleire professorar – anten ved nytilsetting eller ved 
at eigne tilsette kvalifiserer seg.  Difor er det ynskjeleg å auke tildelingane til 
kvalifiseringsstipend ut over dei to som var lyste ut i 2004.  Dette er ikkje postdoc.-stillingar, 
men tilskot til frikjøp frå ein del undervisningstimar, slik at personen kan disponere meir 
samanhangande tid i tillegg til si interne FoU-tid (høgskolar som ikkje deler ut doktorgrader 
har heller ikkje løyve til å tilsetja i post.doc.-stilling).  Krav til søkjarane bør klargjerast i 
utlysingsbrevet – mellom anna bør kandidatane ha synt gode evner innanfor forskingsleiing 
og oppbyggjing av forskingsmiljø. Spørsmål er reist om ikkje løyvinga bør inkludere (evt. del 
av løyvinga kan brukast som) driftsmidlar, sidan det kan vera store utgifter forbunde med å 
byggje opp ei forskingsgruppe (nettverksbyggjing, utstyr, innleigde tenester etc.). 

 
Doktorgradsstipend 
I tillegg til UFD-stipendiatane som er fullfinansierte og blir offentleg utlyste, har sentrale 
FoU-midlar gjeve tilskot til nokre eigne tilsette som tek doktorgrad (i dag dekkast omlag 50% 
løn i 4 år). 
 
Det er delte meiningar i organisasjonen om desse tilsette bør ha same løn som UFD-
stipendiatane, som ofte er nyutdanna.  Det er innarbeidd praksis at FoU-stipendiatane får 
lågare løn enn lektorløna si.  
 
Det har også vore ytra ynskje om at HiST innfører ein maksimumsalder for å få slik stønad. 
Våren 2004 var gjennomsnittsalderen på alle doktorgradsstudentar ved HiST 46,5år og 
halvparten var over 50 år.  Det skal leggjast fram ei eiga sak for høgskolestyret om evt. slik 
aldersgrense. 
 
Store prosjekt 
Sidan det vil vera lite tilgjengelege midlar for tildeling til nye prosjekt i 2005 og sidan mange 
av dei igangverande storprosjekta skal avsluttast i løpet av 2005, er det stilt spørsmål om ein 
ikkje bør vente med utdeling av fleire storprosjekt til ein får evaluert ein del av dei 
eksisterande. Generelt bør krav som blir stilte til resultat, vera større di større sentrale FoU-
løyvingar eit prosjekt har motteke.”Resultat” omfattar mellom anna publikasjonar, 
nasjonal/internasjonal nettverksbyggjing, kompetansebyggjing, nyskaping, studentaktivitet, 
foredrag og andre former for formidling. 

Frie prosjekt 
Under ”frie prosjekt” gjev ein mulighet til å søkje om friske midlar til dekning av 
driftsutgifter til FoU-prosjekt ut over dei kostnadane som er forventa dekka av avdelinga.  
Dekking av eigenandelar i større, eksternfinansierte prosjekt kan også koma på tale, men  
avdelingane må sjølve legge inn sin eigeninnsats.  
 
Med bakgrunn i dei diskusjonane og vurderingane som er gjort av FoU-utvalet og i 
dekanmøtet vil høgskoledirektøren leggja fram følgjande forslag til vedtak: 
 
Forslag til vedtak: 

1. Midlar til gründerstipend, forskningsdagsarrangement og fellestiltak blir vidareført 
på same nivå som i 2004 

2. HiST vidarefører fjorårets fire utlysingskategoriar, men det blir ikkje utdelt midlar til 
store, fleirårige prosjekt i 2005 

3. HiST vil framleis stimulere til at høgskolen får fleire professorar  
 
 
  


